Noldaf goyol

Goyol (Anser caerulescens), faltaf goyol isu
batakaf. Va faltaf goyol valente Kanada is koe Alaska
mali konaka sanda loloon trasit ; batakaf goyol
luxeon illaumad : tulon moe Baffin ewala, faltaf
goyol va 80 % ke sanelia lizukon kaatoed ! Bat goyol
dis va lukoptlerkaf bruxeem ukakiraf gu falte va
tigixo ronon dun wad ; ede wan abdufid, pune va
batakaf goyol koe jontika gola ke naelafa lenteka co
ikarundatad. Wori toloya apta va sint grupaotced,
voxen ota dem aotcafa tolonga tir axafa kiren kon
goyol va milksevaf dositik sokabdualbar. Lazava ke
titaytcura ke batakaf goyol zo grupensed ise rotid ke
sinaf nazbalkesis zoneem.

Abrotce : 63 ik 76 cm-.
Aldo : 2.3 ik 6 kg-.
Wiltade : 1.50 m-.

Noldaf goyol va toloya apta sodir : batakafi zveri
dem ebeltafa wiltotsa; solve faltaf goyol tid dem
antafa batakafa taka. Ison, konaka amidacapa tid :
logijaf goyol moe ewaleem ke arktikafa Kanada is
Nunaata begamud lize kotak tir vas mon toloy
vuntoy goyol ; lepinagf goyol luxeon tid lok vas toloy
ik baroy celemoy olkik. Kot goyol sotir lamas ise va
ruga radimi almotcera wali pereaksat is anyuste-
aksat jovler.

Tanara va po askir. Kotviele goyol ton boniaxopo
begamur, pune va volnik me craker. Moe Wrangel
ewala lentrone Sibira, 400000 bati zeri tandeon
nazbalked isen va 100 begama fuxe tanoy decemiray
patat ! Wivgasik ( naelaf bresitol is gijafa razama is
lakroda ) lente otapa dimelanid ise va cwasa
goyolya is sinaf atoeem voldjuvangid. Voxen bumafa
tolonga ok tumam keskoton meromalplatis va
ruzadera co xaked. Wori begamuson drume noldafa
bugimoda tisa gijarotifi fliwafi zveri, lan goyol va
keskotafa nendara trasid.

Talteon noldaf oyol ton batakafa nesida bak intafa lamara. Roneon goyol va ruga
vamootalad abdida v int fu aykad. Dimtalason kal fentugaluxo tigiso varone Tanara-
sokeem kale lentefa krimta ke Mexika bira, va mon baroy aksat ( bareaksat ik toza ke

Bat jotaf goyoloc dositan gan gadikeem ba kiaa vas mon 0 viel oxam orutitutalatad
viele intafa saya ou bruxeem al 2o ikaplekutur, | ou batakafa is lukoptalerkafa bruxz.
Trakut da yasa kali dimtalara ko ruga va int wan tanar, direilanon, trabe arti 10 aksat.

teveaksat ) al olegayad. Bak bat cadim, va reca is taya ginobad lize va zaipolk jovleyen
bk muvugal malestud.

Ticeon batakafa nesida ; titeon faltafa nesida. Domeem ke oral ( talteon ) sotir dem
olgaf nolaf toaz. Sin va mulera va werd is toa is anga s berdava is t zanudad, i va tor
gestus va goyol bak idulugal. Baroy abduegelt ( roneon ) tic tananaf ou vaf piv.

Noldaf goyol bumon ok dene boniaxopo va begama askir. Begama tigisa moe juro tir
suxoma udayana ou werd is 1 is bruxa is lukoptafa saya. Titi pereaksat, kadimi
arttalara va nazbalkexo, goyolya va 4 ok 5 ato atoar aze remi 23 viel di cwar.




